GUIA DIDACTICA

STOLPERSTEINE NA CIDADE DE A CORUNA

ASOCIACION PARA A
RECUPERACION DA
AR NETENEREY



STOLPERSTEINE EN A CORUNA

As stolpersteine (palabra alemad que literalmente significa pedras de tropezo, é dicir,
unha pedra nun camifio que che pode facer tropezar) é un proxecto do artista
aleman Gunter Demnig.

En decembro de 1992, na cidade de Colonia, este artista recibiu o encargo de
realizar unha placa conmemorativa da deportacion de case 1000 persoas de etnia
xitana. O proxecto consistia en reproducir as primeiras linas do decreto de
deportacion.

O artista quedou tan impactado pola historia que investigou mais, desexando saber
onde fora a ultima vivenda destas persoas. Moita da xente coa que falou descofiocia
0 que pasara no seu barrio e pensou que se poderian facer pezas de recordatorio
individuais para cada vitima do nazismo. Cada pedra se situaria no lugar no que
residira voluntariamente por ultima vez cunha placa de latén e a inscricidon "aqui
viviu, aqui traballou, aqui naceu", seguido polo seu nome, data de nacemento,
deportacion ou falecemento.

Ao ser o nome dunha soa persoa faise mais visible a traxedia e saca do anonimato a
milleiros de persoas, as persoas na sua vida cotia “tropezan” con estes lugares da
memoria.

Asi naceu o proxecto Stolpersteine que hoxe en dia ten mdis de 100.000 pedras
colocadas en mais de 500 cidades de 20 paises.

Na cidade da Corufa estan documentados 17 deportados. En xullo de 2023
colocaronse as primeiras stolpersteine e hoxe temos sete destas pedras adicadas a:

. Adrian del Castillo Soutelo na ria de San Andrés 159. Naceu o primeiro de
marzo de 1906. Era militante da CNT, tesoreiro do Partido Sindicalista, socio de
Germinal e activista libertario.Asasinado na cadmara de gas o 24 de setembro de
1941 no campo de Hartheim.

. Arturo Garcia Lagares na ria San Andrés, 36. Naceu na Corufia o 25 de marzo
de 1895. Traballou como enfermeiro maritimo no vapor Orbita. Estaba afiliado a “La
Cosmopolita”, unha asociacion de camareiros, cocifeiros e enfermeiros maritimos.
Era anarcosindicalista.Asasinado no subcampo de Gusen o 12 de xullo de 1941.

. Juan Gonzalez Del Valle na rua Padre Feijoo,3. Nace en outubro de 1898 na
Coruiia. Republicano de esquerdas, frecuenta os circulos literarios da época, onde
cofece, entre outros, a Castelao, Dieste, Blanco Amor, Gémez de la Serna, Unamuno,
Alberti, Max Aub, Francisco Ayala, Azorin, Rubén Dario ou Borges. Membro non
numerario da Real Academia Galega. Na década dos 30 comeza a impartir docencia
en diversos Institutos en toda Espana. Foi gaseado no castelo de Hartheim o 26 de
setembro de 1941.



. Leopoldo Lépez Criado na rua Santiago,12. Nacido na Coruia, no Campo da
Lefia, o 25 de xullo do ano 1905. Era metalurxico de profesion. Morreu o 3 de
novembro de 1941 no subcampo de Gusen.

. Julio Martinez Arias na Porta de Aires, 7. Nace en A Coruia, en setembro do
ano 1914. Morre gaseado, no castelo de Hartheim, o 7 de setembro de 1941.

. Eduardo Sanchez Garcia na praza Campo de Artilleria,11. Naceu na cidade da

Corufia en xaneiro de 1913. Era fundidor de metal .Consegue sobrevivir ata a
liberacion de Mauthausen o 5 de maio de 1945. Refixo a sua vida en Francia, en
Perpifan, onde faleceu o 26 de marzo de 1990.

. Luis Rafales Lamarca na rua Varela Silvari, 6. Naceu na Corufia o 5 de
setembro de 1917. O 9 de setembro do 1941 seria asasinado na cdmara de gas en
Hartheim.

Nesta listaxe iranse engadindo os outros 10:

. José Albedro Villaverde no Paseo de Ronda, fronte a Normal. Naceu no
barrio de San Roque o 19 de setembro de 1907Faleceu ou 24 de xaneiro de 1943 no
subcampo de Gusen.

. Adolfo Bregua Mouriio na rua dos Mallos, 98. Naceu na Corufia o 24 de
setembro de 1906. Tifia unha empresa de caixas e chegou a ser Delegado do
Sindicato de “Cajonistas y Aserradores La Libertad” de A Coruia en 1930. Ocupou
diferentes cargos na CNT. Logrou sobrevivir ata o0 momento da liberacién: o 5 de
maio de 1945.

. Victor Manuel Conde Nuiiez na ria Cabana. Naceu na Coruiia o 18 de xaneiro
de 1903. Traballaba na Marifia Mercante como axudante de cocifia. Era
anarcosindicalista e, con toda probabilidade, afiliado ao Sindicato de Enfermeiros,
Camareiros e Cocifeiros Maritimos “La Cosmopolita” da CNT corufiesa. Logrou
sobrevivir e foi liberado o 5 de maio de 1945.

. Clemente de la Cruz Garcia na travesia Victoria Fernandez Espaia. Inscrito o
23 de novembro de 1910 no Hospicio da Corufia do Hospital da Caridade. Foi
asasinado en Harteim o 14 de setembro de 1941.

. José Martinez Cacheiro nas Xubias de Abaixo. Nace o 16 de agosto de 1901
no lugar da Pasaxe.Morreu o 23 de novembro de 1941 no subcampo de Gusen.

. Victor San Miguel Prado na avenida Santiago Rey Fernandez-Latorre, 134.
Naceu na provincia de Ledn en 1914 pero dende o ano 1920 a familia viviu na
Coruiia. Era ferroviario de profesion. Morreu o 10 de xaneiro do 1942 no subcampo
de Gusen.

. Martin Ferreiro Alvarez na ria Mariscal Pardo de Cela, 3. Naceu o 13 de
setembro de 1892, no lugar de Outeiro, (Cerdedo, Pontevedra) e trasladouse sendo
moi novo a cidade de A Corufia, onde se vencellou ao ramo da construcion. Foi
elexido concelleiro do Partido Republicano Radical-Socialista no ano 1931 e en 1936



con Unidn Republicana, baixo a alcaldia de Alfredo Suarez Ferrin. Foi levado ao
subcampo de Gusenfaleceu onde morreu en novembro de 1941.

. Enrique Tallon Charlon na raa da Franxa, 14. Naceu o 4 de xufio de 1912.
Residia e traballaba en Barcelona, igual que o seu irman Francisco, uns anos mais
novo.Tralo seu traslado ao subcampo de Gusen, morreu o 27 de decembro de 1941.

. Francisco Talldn Charlén na rua da Franxa, 14. Naceu o 23 de xaneiro de
1916. En 1925 xa vivia en Barcelona, cursando estudos primarios, de soldador
eléctrico e cerraxeiro, profesion esta ultima a que se adicara ata outubro de 1937.
Conseguiu sobrevivir ata a liberacion do campo, o 5 de maio de 1945.

. Manuel Fernandez Tarrago na rua da Torre, 142.Naceu na Corufia, o 24 de
marzo de 1926.Sobreviviu e foi liberado no ano 1945.

Prisioneiros republicanos espafois reciben as forzas americanas o 5 de maio de 1945, dia da
liberacion de Mauthausen-Gusen.



ACTIVIDADE PREVIA

Ao rematar a Guerra Civil espainola coa vitoria dos sublevados, moitos republicanos
fuxiron cara Francia. Aos poucos meses empezou a Segunda Guerra Mundial e cando
Francia é ocupada polos nazis, moitos destes espafois foron detidos e deportados a
campos de concentracidon. O nimero de espafiois que sufriron isto é dificil de saber
con exactitude. As cifras dos deportados rondan os 9000, dos cales morreron uns
5000.

CAMPOS DE CONCENTRACION

A chegada dos nazis ao poder en Alemafia tivo como consecuencia, entre outras moitas, a
rdpida posta en prdctica de politicas de eliminacidn dos seus rivais politicos. Acudiuse & creacién
dos chamados campos de concentracidn que acolleron nos anos 1933 e 1934 a milleiros de
membros da oposicidn comunista e socialdemdcrata especialmente. Estes campos situados
inicialmente en lugares inespecificos como fabricas e recintos abandonados ou antigas prisions,
estaban controlados por diversas autoridades, pertencentes 4s SA e SS, e non tifian unha estrutura
comun de funcionamento. Foi a partir de 1934 cando Himmler procedeu 4 homoxeneizacion do
seu funcionamento situandoos baixo o control exclusivo das SS e adoptando o de Dachau como
modelo a seguir. Ademais pasaron a converterse en lugar preferente para acoller deportaciéns en
masa de minorias étnicas (xudeos, xitanos) ou de elementos considerados perigosos sociais,
entendendo por tales a rivais politicos, persoas con eivas fisicas ou mentais ou da mais baixa
extraccion social. Pédese dicir que se institucionalizaron e adoptaron trazos comuns como situarse
féra das cidades e ubicarse nas proximidades de canteiras, minas e fabricas para que o elevado
nimero de presos que acollian puidese ser utilizado como man de obra. Na practica
convertéronse en auténticos campos de exterminio dada as extremas condicions de vida e os
durisimos traballos aos que era sometida a sta poboaciéon. A macabra lista de campos non parou
de se incrementar: Buchenwald, Sachsenhausen, Mathausen, Ravensbriick,... Durante a Segunda
Guerra Mundial crearonse novos campos -Neuengamme, Auschwitz, Birkenau, Treblinka,...- que
acolleron numerosos prisioneiros de guerra e foron escenario da denominada solucidn final para
o xenocidio xudeo. Diferentes historiadores cifran en millédns as persoas asasinadas neles.

DEPORTADOS ESPANOIS EN MAUTHAUSEN

A derrota da Il Republica espafiola diante do exército franquista provocou un enorme
éxodo de republicanos espafiois a Francia que fuxian das represalias dos vencedores. A meirande
parte deles foron aloxados en campos de internamento no sur do pais e logo trataron de emigrar
ou féronse incorporando & vida francesa. Moitos homes foron encadrados en unidades auxiliares
do Exército francés ou se integraron na Lexidn Estranxeira. A invasion de Francia polas tropas
nazis, en 1940, e a rapida derrota do exército francés fixo que moitos republicanos espafiois foran
detidos e tratados inicialmente como prisioneiros de guerra e recluidos en stalags. A renuncia das
autoridades espafiolas a reconecelos como compatriotas conlevou a sia deportacion a campos de
concentracién, principalmente a Mauthausen-Gusen, onde foron parar mais de 9000 espafiois. O
exterminio polo traballo e as pésimas condicidns de vida, cando non a eliminacién directa nas
camaras de gas, fixeron que a maioria non saise de ali con vida.



ACTIVIDADES NO ROTEIRO

Como primeira actividade sita no plano da cidade o emprazamento de
stolperstein e traza un percorrido para visitalas.




En segundo lugar, préstalle mais atencidn as pedras ao facer o itinerario: mide as
suas dimensions, escribe o texto que se reproduce nelas ou tira unha fotografia.
Cando remates o percorrido, calcula a que idade morreron e anota o lugar da sua
deportacion e do seu asasinato.

ACTIVIDADES NA AULA

Comproba nestes enlaces as cifras de espanois falecidos nos campos dos sete
corufieses deportados. En que campos houbo mais espaiois? Coinciden co lugar de
deportacion e asasinato dos sete que recordamos coas stolpersteine corufiesas?

http://deportados.es/hechos-espanoles-deportados

https://www.mpr.gob.es/memoriademocratica/ayudas-a-las-victimas/Paginas/fallecidos-
espanioles.aspx

As condiciéns de vida nos campos de concentraciéon eran moi duras, dificiles de
imaxinar. Por exemplo, no campo de Mauthausen, os prisioneiros traballaban mais
de doce horas ao dia nunha canteira onde picaban e carrexaban pedras, mancados
polos gardas da SS e os Kapos. As comidas eran un cuarto de litro do que chamaban
café como almorzo, no xantar era unha sopa de nabos con patacas e cenorias, un
cacho de salchicon e un anaco de margarina ou queixo fresco. A peza de pan era a
repartir entre varios. A cea, ao volver ao barracdns, era similar.

No seguinte enlace, escoitaras un audio de 11 minutos emitido en 1965 por Radio
Paris, onde dous supervivintes do campo de Mauthausen contan como foi a sua
chegada, que comian e a relacidn que estableceron cos nenos e nenas que estaban
tamén no campo. Ao rematar a escoita resume o dito por eles e tira as tuas

conclusiéns de como era a vida nos campos.
Os supervivintes dos campos da morte



http://deportados.es/hechos-espanoles-deportados
https://devuelvemelavoz.ua.es/devuelveme-voz/visor.php?fichero=10381.mp3
https://www.mpr.gob.es/memoriademocratica/ayudas-a-las-victimas/Paginas/fallecidos-espanioles.aspx
https://www.mpr.gob.es/memoriademocratica/ayudas-a-las-victimas/Paginas/fallecidos-espanioles.aspx

PREGUNTAS FINAIS

1. Por que os deportados corufieses acabaron nun campo de concentracion
nazi?

2. Investiga na tua familia ou no teu entorno se alguén tivo que exiliarse ou
sufriu algunha represalia ao rematar a Guerra Civil en Espafia.

3. Cres que nos nosos dias é necesario continuar coas homenaxes as vitimas do
nazismo? Razoa a resposta.



